Ա Մ Փ Ո Փ Ա Թ Ե Ր Թ
«Սոցիալական նպատակով կենդանական աշխարհի օբյեկտների օգտագործման և օգտագործման մասին պայմանագրերի կնքման կարգը սահմանելու և Հայաստանի Հանրապետության կառավարության 2003 թվականի հուլիսի 10-ի N 884-Ն որոշումն ուժը կորցրած ճանաչելու մասին» Կառավարության որոշման նախագծի վերաբերյալ ստացված առարկությունների և առաջարկությունների

	1. ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ
	N 01//2018

	
	3.05.2023թ.

	Առաջարկություններ և առարկություններ չկան։
	

	[bookmark: _GoBack]2․ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	N 01/8094

	
	3․05․2023թ․

	1․Առաջարկվում է Կարգի 16-րդ կետում հստակ նշել այն իրավական հիմքերը, որոնց առկայության պայմաններում պայմանագիրը կարող է լուծվել, քանի որ նման բնույթի անորոշ ձևակերպումները կոռուպցիոն ռիսկեր են պարունակում։ Նույնը վերաբերում է «կարող է» ձևակերպմանը, քանի որ համապատասխան իրավական հիմքերի առկայության պայմաններում պայմանագիրը պետք է լուծվի, դա լիազոր մարմնի պարտականությունն է։
	Ընդունվել է մասնակի։
Սույն կարգից բխող Պայմանագիր օրինակելի ձևերը հաստատված են Բնապահպանության նախարարի 2019 թվականի փետրվարի 12-ի N 33-Ն հրամանով, որում սահմանված են պայմանագրի լուծման հիմքերը։

	2․Կարգի 17-րդ կետի կապակցությամբ տեղեկացվում է, որ պայմանագրի ձևը պետք է հաստատվի սույն իրավական ակտով՝ նկատի ունենալով ՀՀ Սահմանադրության 6-րդ հոդվածի պահանջները։ Հակառակ դեպքում ստացվում է, որ կառավարության որոշման համաձայն լիազոր մարմինը ենթաօրենսդրական իրավական ակտ ընդունելու լիազորություն է ստանում։
	Չի ընդունվել։
Համաձայն «Կենդանական աշխարի մասին» օրենքի 6-րդ հոդվածի «թ.3» կետի լիազորված մարմնի իրավասությունն է Հայաստանի Հանրապետության տարածքում վայրի կենդանիների տեսակների սոցիալական նպատակներով օգտագործման մասին (սիրողական որս և ձկնորսություն, ձկնորսության և որսի օբյեկտ չհանդիսացող կենդանիների որս) հայտի և պայմանագրի ձևերի հաստատումը։

	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	N 01/11-4/8911

	
	10.05.2023թ.

	Դիտողություններ և առաջարկություններ չկան։
	

	4. ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	N /51.2/16325

	
	16.05.2023թ.

	1) Կարգի 1-ին կետում (Նախագծի հավելվածի 2-րդ կետ) հստակեցնել, թե որտեղ է հրապարակվում սիրողական որսի և ձկնորսության օբյեկտ հանդիսացող կենդանիների ցանկը` դիտարկելով նշված ցանկը լիազոր մարմնի կայքում հրապարակելու մասով համապատասխան պահանջի նախատեսումը:
	Ընդունվել է։

	2) Կարգի 2-րդ կետում (Նախագծի հավելվածի 3-րդ կետ) հստակեցնել, թե որոնք են կենդանական աշխարհի անձնական կարիքների համար օգտագործման դեպքերը (անազատ և կիսաազատ պայմաններում պահում, որպես սնունդ օգտագործում, տաքսիդերմիկ նպատակներով օգտագործում, առանձին մասերը որպես հագուստի կարման համար հումքի օգտագործում, որպես նվեր փոխանցում երկրորդ անձանց, որոնք արդեն իսկ կարող են այդ կենդանուն կամ դրա արգասիքները օգտագործել շահույթ ստանալու նպատակով և այլն):
	Ընդունվել Է։


	3) Կարգի 4-րդ կետում (Նախագծի հավելվածի 3-րդ կետ) թվել բոլոր այն դեպքերը, երբ սոցիալական նպատակով կենդանական աշխարհի օբյեկտների օգտագործումը վճարովի չեն:
	Ընդունվել է։

	4) Կարգի 5-րդ կետում (Նախագծի հավելվածի 6-րդ կետ) սահմանել նաև լիազոր մարմնի կողմից համապատասխան ցանկի կամ ցանկերի հրապարակման ժամկետները, տարվա ընթացքում նշված ցանկերի փոփոխման հիմքերը և այդ փոփոխության իրականացման ընթացակարգը:
	Չի ընդունվել։
Որսի կենդանիների ցանկը, դրանց օգտագործման թույլատրելի չափաքանակները, տարածքները և որսի ժամկետները սահմանվում են յուրաքանչյուր տարվա համար, ինչի նպատակով կենդանական աշխարհն ուսումնասիրող սուբյեկտների կողմից իրականացվում է գիտական ուսումնասիրություններ (այս ուսումնասիրությունների համար պետական բյուջեից նախատեսված են հատկացումներ)։   Կախված յուրաքանչյուր տարվա համար իրականացվող ուսումնասիրությունների արդյունքներից՝ գիտական մարմնի կողմից լիազոր մարմնին տրամադրվում է տվյալ տարվա համար թույլատրելի որսի կենդանիների  ցանկը, դրանց օգտագործման թույլատրելի չափաքանակները, տարածքները և որսի ժամկետները, ինչն էլ հիմք է հանդիսանում համապատասխան իրավական ակտի մշակման համար։  

	5) Կարգի 6-րդ կետում (Նախագծի հավելվածի 7-րդ կետ) իրազեկման միջոցների շարքում ավելացնել նաև լիազոր մարմնի և նրա ենթակայությամբ գործող կառույցների պաշտոնական կայքերը և սոցիալական ցանցերի էջերը:
	Ընդունվել է։

	6) Կարգի 7-րդ կետում (Նախագծի հավելվածի 8-րդ կետ) սահմանվում են սոցիալական նպատակով կենդանական աշխարհի օբյեկտների օգտագործման տարածքների որոշման հիմքերը, սակայն նշված տարածքների վերաբերյալ որևէ այլ դրույթ, ներառյալ՝ դրույթ այն մասին, թե ում կողմից են հաստատվում այդ տարածքների ցանկը, չի սահմանվում: Միաժամանակ, նշված կետում հստակեցման կարիք ունի «օրենքով սահմանված կարգ» արտահայտությունը, քանի որ պարզ չէ, թե որ լիազորող նորմի հիմա հաստատված կարգի և/կամ ինչ բնույթի ընթացակարգի մասին է գնում խոսքը:
	Ընդունվել է։


	7) Կարգի 8-րդ կետում (Նախագծի հավելվածի 9-րդ կետ) թվարկել խնդրո առարկա հարցին վերաբերվող և Հայաստանի Հանրապետության օրենսդրությամբ սահմանված պահպանության ռեժիմներով սահմանվող բոլոր սահմանափակումները: 
	Ընդունվել է։

	8) Ի լրումն 7-րդ կետում ներկայացված առաջարկության՝ սահմանել լրացուցիչ կարգավորումներ, որոնք կանդրադառնան կենդանիների սպանությանը, որպես սնունդ դրանց օգտագործմանը, կենդանիների մորթու կամ մաշկի հեռացմանը, ինչպես նաև դրանց կամ դրանց արգասիքների տեղափոխմանը վերաբերվող հարցերին:
	Չի ընդունվել։
Կարգավորվում է «Կենդանական աշխարհի մասին» օրենքի 19-րդ հոդվածի 1-ին մասի «դ» կետով և «Քրեական օրենսգրքի» 307-րդ հոդվածով։

	9) Սահմանել կենդանական աշխարհի օբյեկտների օգտագործման ընթացքում կամ դրա առանձին դեպքերում անհրաժեշտ փաստաթղթերի ցանկը, առանձին նշելով, թե դրանցից որոնք անմիջականորեն պետք է առկա լինեն կենդանական աշխարհի օբյեկտն օգտագործելու գործընթացում:
	Ընդունվել է


	10) Առաջարկում եմ նաև Կարգում անդրադառնալ լեշի (ռուսերեն՝ падаль) օգտագործման հնարավոր դեպքերին՝ դիտարկելով այդ մասով արգելք սահմանելու նպատակահարմարությունը, որը որոշ չափով կնպաստի այնպիսի դեպքերի բացառմանը, երբ որսագողի կողմից որսի արգասիքը ներկայացվում է որպես լեշ, ինչը թույլ է տալիս նրանց խուսափել պատասխանատվությունից:
	Չի ընդունվել։
Կարգը վերաբերվում է կենդանի վայրի կենդանիների սոցիալական նպատակով օգտագործմանը և պայմանագրերի կնքմանը։ Օգտագործումը իրականացվում է միայն լիազորված մարմնի հետ կնքված պայմանագրի հիման վրա, որտեղ հստակ նշված է օգտագործման ենթակա կենդանատեսակի անվանումը։
Կանոնակարգվում է «Կենդանական աշխարհի մասին» օրենքի 29-րդ և 30-րդ հոդվածներով։

	4. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	26.06.2023թ.

	1. [bookmark: P192][bookmark: P198]«Սոցիալական նպատակով կենդանական աշխարհի օբյեկտների օգտագործման և օգտագործման մասին պայմանագրերի կնքման կարգը սահմանելու և Հայաստանի Հանրապետության կառավարության 2003 թվականի հուլիսի 10-ի N 884-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենք» բառից առաջ առկա «Հայաստանի Հանրապետության» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջը:
	Ընդունվել է։

	2. Նախագծով հաստատվող հավելվածի (այսուհետ՝ Հավելված) գլուխների համարակալումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի դրույթները, որոնց համաձայն՝ Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
	Ընդունվել է։

	3. Հավելվածում առկա «բացառությամբ օրենքով նախատեսված դեպքերի», «օրենքով սահմանված», «օրենսդրությամբ սահմանված», «օրենքով սահմանված կարգով», «օրենսդրությամբ արգելված», «օրենսդրության պահանջների խախտման» և «գործող օրենսդրության» ձևակերպումներն անհրաժեշտ է հստակեցնել՝ հաշվի առնելով «Նորմատիվ իրավական ակտերի մասին» օրենքի 17-րդ հոդվածի 4-րդ մասի պահանջը, այն է՝ հղումները կատարվում են հստակ և ուղղակի:
	Ընդունվել է։

	4. Հավելվածի 11-րդ կետում անհրաժեշտ է լրացնել իրավաբանական և ֆիզիկական անձանց կողմից փաստաթղթերի և տեղեկությունների ներկայացման ժամկետների վերաբերյալ դրույթ: Նույն դիտողությունը վերաբերում է նաև Հավելվածի 12-րդ կետին:
	Ընդունվել է։

	5. Հավելվածի 11-րդ կետի 1-ին ենթակետում և 18-րդ կետում «կամ վկայականի» բառերն անհրաժեշտ է հանել՝ հաշվի առնելով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի դրույթները:
	Ընդունվել է։

	6. Հավելվածի 14-րդ կետի 1-ին ենթակետով նախատեսվող կարգավորումն առաջարկում ենք նախատեսել ոչ թե որպես հայտի մերժման, այլ վերադարձման հիմք՝ Հավելվածում լրացնելով նաև վերադարձման ընթացակարգի վերաբերյալ դրույթներ՝ հաշվի առնելով «Վարչարարության հիմունքների և վարչական վարույթի մասին» օրենքի 32-րդ հոդվածի պահանջը, որի համաձայն՝ եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները, կամ ինքն է շտկում դրանք` նախապես կամ հետագայում դիմողին իրազեկելով այդ մասին: Եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը:
	Ընդունվել է։

	7. Հավելվածի 19-րդ կետում անհրաժեշտ է հիշատակել այն իրավական ակտերի կրճատ անվանումները, որոնցով սահմանված են համապատասխան բնապահպանական նորմերը ու սահմանափակումները և դրանց համար նախատեսված պատասխանատվության միջոցները՝ նկատի ունենալով «Նորմատիվ իրավական ակտերի մասին» օրենքի 17-րդ և 18-րդ հոդվածների դրույթները:
	Չի ընդունվել։
Օբյեկտիվորեն անհնար է վկայակոչել բոլոր իավական ակտերի կրճատ անվանումները, որոնցով սահմանված են համապատասխան բնապահպանական նորմերը ու սահմանափակումները և դրանց համար նախատեսված պատասխանատվության միջոցներ։



